
Qonçar getdi, Zaytsev gəldi
Rusiyanın Bakı–İrəvan sülh sazişi ilə bağlı mövqeyi kimə sərfəlidir?

Sən demə, Rusiyanın Xarici İşlər Nazirliyində qurumun rəsmi nümayəndəsi 
Mariya Zaxarovadan başqa da brifinq keçirən var imiş. Əlbəttə, buna o qədər də 
təəccüblənmədik. Təəccübümüz XİN İnformasiya və Mətbuat Departamentinin 
direktor müavini kimi təqdim edilən Aleksey Zaytsevin həmin brifinqdə 
bildirdikləridir. Cənab Zaytsev təmsil olunduğu dövlət orqanının Müstəqil 
Dövlətlər Birliyi üzrə dördüncü departamentinin direktoru Aleksey Qonçarın bir 
müddət əvvəl söylədiklərinə şərh verib. Onun nə dediyini diqqətə çatdıracağıq. 
Hələlik isə A.Qonçarın fikirlərini yada salaq. 
A.Qonçar Bakı ilə İrəvan arasın-

da tez bir zamanda sülh müqaviləsinin 
imzalanmasının mümkünsüzlüyündən 
söz açarkən, bunun yeni konfliktlər do-
ğuracağı rəyini vermişdi: “Tələsik ha-
zırlanmış, xam sülh müqaviləsi regiona 
davamlı sülh gətirməyəcək. Əksinə, 

gələcəkdə yeni münaqişələrin, faciələrin 
əsasını qoyacaq. Prioritet sürətə deyil, 
balanslaşdırılmış və qarşılıqlı məqbul 
qərarların keyfiyyətli hazırlanmasına ve-
rilməlidir”.

Əlbəttə, ilk baxışdan departament 
direktorunun fikirlərini qəribçiliyə sal-

mağın əleyhinəyik. Doğrudan da, sülh 
müqaviləsi özündə bütün məqamları və 
parametrləri əks  etdirməlidir, bu, öz ye-
rində. Problemli məqam isə ondadır ki, 
ümumən Rusiyada sözügedən sazişin 
vaxtı ilə bağlı hansısa təsəvvür  yoxdur. 
Üstəlik, ölkənin mövcud istiqamətdə səy 
göstərdiyi də görünmür. Baxmayaraq ki, 
Moskva Azərbaycan–Ermənistan mü-
nasibətlərinin tənzimlənməsi üzrə əsas 
vasitəçidir və prinsip etibarilə onun prio-
riteti məhz sülh müqaviləsi olmalıdır. 

Rusiya bunun yerinə özünün va-
sitəçiliyi ilə keçirilmiş ayrı-ayrı görüşləri 
gündəmə gətirir, ən yaxşı (pis) halda, 
sanki minnət edirmiş kimi,  günlük 
müharibəyə son qoyan tərəf olduğunu 
qabardır. Sual olunur: bu sonqoyma 
kimin işinə yaradı? Azərbaycan onsuz 
da  Ermənistanın dizini yerə gətirəcək-
di. Dizi yerə gəlməyə yaxın olan bir ölkə 
indi durub hansısa şərtlər irəli sürürsə, 
sadə məntiq deyir ki, Moskvanın 10 no-
yabr üçtərəfli Bəyanatın imzalanmasına 
nail olmaqla təmin etdiyi atəşkəs rejimi 
dayanıqlı deyil, hər an bölgədə qanlı 
qarşıdurma alovlana bilər. Daha sual 
vermirik ki, vəziyyətin belə şəkil alması 
Cənubi Qafqazdan bərk yapışan ölkə 
kimi Rusiyanın maraq və mənafelərinə 
uyğundur, ya yox? Çünki görünən dağa 
bələdçi nə gərək?

ar ı 2-c  səh ə ə

Ermənistan iddialarından əl çəkmir

Ermənistan Naxçıvan Muxtar Respublikasının Sədərək rayonunun 
yaxınlığında, Arazdəyən kəndində ABŞ sərmayəsi ilə iri metallurgiya zavodu 
tikmək fikrindən dönmür və bununla bağlı Azərbaycanın haqlı narazılığını 
qəbul etmək istəmir. İşğalçı ölkə, hətta sözügedən məsələdə respublikamıza 
qarşı ittihamlar irəli sürməkdən belə çəkinmir. 

Bu barədə Ermənistanın Ətraf Mühit 
Nazirliyinin mətbuat katibi Ani Akopyan 
ölkəsinin “Ne s.am” saytına  təmsil 
etdiyi qurumun departament rəhbəri 
Hakop Simidyanın fikirlərinə əsaslana-
raq verdiyi müsahibədə tikiləcək müəs-
sisənin bütün ekoloji standartlara və 
tələblərə uyğun olacağını bildirir və 
Azərbaycandan “Ermənistanın suveren 
ərazisində qeyri-qanuni güc tətbiqini 

dayandırmağı” tələb edir. A.Akopyan 
belə bir riyakar bəyanatı ilə kifayət-
lənməyərək, 70 milyon ABŞ dolları 
sərmayə ilə tikilən böyük metallurgiya 
müəssisəsinin Azərbaycan ərazisindən 
mütəmadi olaraq atəşə tutulduğu, inşa-
at işlərinin qarşısının alındığı kimi iftira-
lar da səsləndirir. 

ar ı 7-c  səh ə ə

 “Bir müəllimin manifesti” Qazaxda
Yeni əsrin əvvəllərindən ölkəmizin tərəqqisinin əsas istiqamətlərindən 

birini regionların  inkişafı təşkil edir. 2004-cü ilin fevral ayında Prezident 
İlham Əliyevin imzaladığı fərmanla  Regionların sosial-iqtisadi inkişafı üzrə ilk 
Dövlət Proqramı (2004–2008-ci illər) təsdiq  olunub. Sonrakı dönəmlərdə daha 
4 belə proqram qəbul edilib və nəzərdə tutulan bütün tədbirlər uğurla həyata 
keçirilib. Xüsusi fərəh doğuran cəhət bundan ibarətdir ki, dövlət başçısı 
vaxtaşırı bölgələrə səfərə çıxaraq həmin tədbirlərin icrasına şəxsən özü 
nəzarət edir və konkret sahələrin inkişafı ilə bağlı yeni sərəncamlar verilməklə 
regional proqramlara əlavələr olunur. 

Doğrudur, son üç ildə Qarabağ və 
Şərqi Zəngəzurun işğaldan azad olun-
muş ərazilərində bərpa və yenidənqur-
ma işləri geniş vüsət alıb. Bununla 
yanaşı, digər şəhər və rayonların da 
dövlət başçısının diqqət mərkəzində 
olması, bütün bölgələrdə həyat səviy-
yəsinin yüksəldilməsi səyləri son dərə-

cə təqdirəlayiqdir. Hər bir belə səfər 
bölgələrə, sözün əsl mənasında, xe-
yir-bərəkət gətirir,  yeni iş yerlərinin 
açılması, yol-nəqliyyat infrastrukturu-
nun yaxşılaşması, təhsilin və mədəni 
sferanın genişləndirilməsi ilə müşayiət 
olunur.    

ar ı 8-c  səh ə ə

Rusiya–Ukrayna müharibəsi:  
yeni dağıntılar və itkilər

Anomal istilərin dünyanı cənginə aldığı bu günlərdə 
planetimizin bir guşəsi var ki, orada ağır döyüşlər nəinki 
səngimir, əksinə, günbəgün güclənir. Bura mehriban və 
vətənpərvər insanların doğma yurdu olan Ukraynadır. Orada 
insanlar təkcə dözülməz istilərdən əziyyət çəkmir, onlar  üçün 
daha dəhşətlisi bomba və raketlərin yaratdığı ölüm qorxusu 
və ağır məhrumiyyətlərdir.   

ar ı 10-cu səh ə ə

Azərbaycanın inkişafını “Azəri–Çıraq– 
Günəşli”siz təsəvvür etmək mümkün deyil

Xankəndidə bayrağımızı 
sancacağımız yer hazırdır
Hazırda Qarabağda yaranmış vəziyyəti, sadəcə, 

anomal adlandırmaq olar. Bu anomallığı 
şərtləndirən əsas amillərdən biri burada 

yaşayan ermənilərin özlərindən asılı olmayan qeyri-
müəyyən vəziyyətə düşmələridir. Onların bu duruma 
düşmələrinin səbəbkarı isə “mənzil-qərargahı” 
Xankəndidə yerləşən separatçı xunta rejimidir. 
Daxildən çatları görünməyə başlamış rejim özünün 
utopik və ümidsiz ideyaları naminə həmin sıravi 
ermənilərdən girov kimi istifadə edir. 

Bu, eləcə də Qarabağ er-
mənilərini gözləyən aqibət, 
bölgədə maraqları toqquşan 
tərəflərin sərgilədiyi davra-
nışların motivləri və model-
ləri, Azərbaycan Prezidenti 

İlham Əliyevin bu günlərdə 
“Eurone s” televiziyasına 
müsahibəsində regionun sa-
kinlərinə müraciətinin əhə-
miyyəti barədə “Caliber.Az” 
saytının əməkdaşı Orxan 

Amaşovun şərhinin tər-
cüməsini yüngül improvizə 
ilə oxucularımızla bölüşmək 

qərarına gəldik. 

ar ı 4-c  səh ə ə

Prezident İlham Əliyev və 
birinci xanım Mehriban Əliyevanın 
iştirakı ilə 2017-ci il sentyabrın 
14-də Bakıda Xəzər dənizinin 
Azərbaycan sektorundakı “Azəri”, 
“Çıraq” yataqlarının və “Günəşli” 
yatağının dərinlikdə yerləşən 
hissəsinin birgə işlənməsi və neft 
hasilatının pay bölgüsü haqqında 
düzəliş edildi və yenidən tərtib 
olunan Sazişin imzalanması 
mərasimi keçirildi. Bununla da 
“Azəri–Çıraq–Günəşli”nin (AÇG) 
işlənilməsində yeni dövr başlandı.

Dövlətimizin başçısı akademik 
Xoşbəxt Yusifzadənin 90 illik yubileyi 
münasibətilə keçirilən mərasimindəki 
çıxışında ölkəmizin digər yataqları 
arasında “Azəri”, “Çıraq” və “Günəş-
li”nin xüsusi yer tutduğunu bildirərək 
deyib: “Bu yatağın sovet dövründə 
aşkarlanması böyük hadisə idi. Çünki 
Xəzərdə ən böyük neft yatağıdır.  

ar ı 7-c  səh ə ə

İstiləşmə, ərzaq və su qıtlığı  
insanları hara aparır?ə i ə  11

Erməni “xaçlılar” və 
Qarabağ avantürasında 
“müasir dini zəmin”

1095-ci ildə Fransanın Klermon şəhərində Papa 
II Urban “müqəddəs torpağın (Qüdsün) kafirlərdən 
azad edilməsi” çağırışı ilə bütün xristian dövlətlərinin 
qoşulduğu hərbi kampaniya başlatdı. Bu kampaniya 
tarixə Xaç və ya Səlib yürüşləri adı ilə daxil oldu. 
Xaç yürüşləri qarətçi xarakter daşıdı. Dini pərdə altın-

da gizlənmiş səlibçilərin məqsədi Şərqin zəngin torpaqla-
rının ələ keçirilməsi idi. Üzərindən illər keçdikdən sonra 
marksist-bolşevik tarixşünaslığı deyəcəkdi ki, istənilən 
quruluşu məhv etmək üçün onun sifətindəki müqəddəslik 
maskasını cırıb atmaq lazımdır. Bəli, Xaç yürüşləri də, əs-
lində, sifətində müqəddəslik maskası olan tarixin talançı 
səhifələridir. Yəni, hansı səmtdən yanaşsaq, nəticə dəyiş-
mir. Maska isə elə o dönəmdə cırıldı. Prosesi avropalıların 
özləri gerçəkləşdirdilər. Bu barədə söz açacağıq. Hələlik 
isə  İkinci Qarabağ müharibəsi günlərində ABŞ-dakı er-
məni lobbi və diaspor təşkilatlarının üzvləri ölkənin sabiq 
Prezidenti Donald Trampa “dərdlərini” söyləmək imkanı 
qazanmışdılar. Onlar bildirmişdilər ki, bəs, Qarabağdakı 
savaş müsəlmanların xristianlara qarşı apardıqları müha-
ribədir. 

ar ı 3-c  səh ə ə

Gənc alimin  
yubiley töhfəsi

Bakı Dövlət Universiteti tarix 
fakültəsinin “Qafqaz xalqları 
tarixi” kafedrasının müəllimi Ülkər 
Məmmədzadənin bu günlərdə 
çapdan çıxmış elmi monoqrafiyası 
“Qafqazda liderlik qərinəsi:  Heydər 
Əliyev siyasətinin davamçısı İlham 
Əliyev” adlanır.

Müəllifin kitabı mükəmməl elmi və 
tarixi tədqiqatları ilə diqqət çəkir. Mo-
noqrafiyada ulu öndər Heydər Əliyevin 
fəaliyyətinin əsas istiqamətlərindən biri 
– Azərbaycan Respublikasının Cənubi 
Qafqazda və bütövlüklə regionda lider 
dövlətə çevrilməsinin əsasları, regional 
liderlik problemləri, dünya siyasi arena-
sında böyük siyasi rəhbərin fəaliyyəti 
geniş şərh edilmişdir.

Bundan başqa, elmi monoqrafiya-
da Heydər Əliyevin layiqli davamçısı, 
Azərbaycan Respublikasının Prezi-
denti cənab İlham Əliyevin ölkəmizin 
lider dövlət kimi inkişaf etməsində fəa-
liyyətinə geniş yer verilmişdir.

Monoqrafiyada “Qafqazda forma-
laşmış yeni geosiyasi şəraitdə Azər-
baycanın yeri”, “Azərbaycanın ərazi 
bütövlüyünün təmin edilməsində İlham 
Əliyevin rolu”, “Post-müharibə dövrün-
də sülh danışıqları və Qarabağ İqtisa-
di Zonasında quruculuq fəaliyyətinin 
iqtisadi əsasları”, “Dünya dövlətləri ilə 
strateji əməkdaşlığın formalaşmasında 
İlham Əliyev siyasətinin möhtəşəmliyi” 
və bütün bu fəaliyyətin məntiqi əsası 
kimi, ölkəmizin davamlı inkişafının təş-
kil olunmasında İlham Əliyev iradəsi-

nin, onun yaratdığı siyasi reallığın dün-
ya ictimaiyyəti və siyasi dairələrində 
qəbul edilməsi kimi məsələlər yer alır.

Gənc alim Ülkər Məmmədzadə 
2022-ci ildə “Azərbaycan Respublika-
sının Qafqazda lider dövlətə çevrilmə-
sində İlham Əliyevin rolu” mövzusunda 
dissertasiya işini başa çatdırmış və 
uğurla müdafiə edərək tarix üzrə fəl-
səfə doktoru adını qazanmışdır. Onun 
“Qafqazda liderlik qərinəsi:  Heydər 
Əliyev siyasətinin davamçısı İlham 
Əliyev” adlı yeni elmi monoqrafiyası 
informasiya zənginliyi, elmi araşdırma 
üsulunun seçilməsi və tarixi sənədlərin 
istifadəsi baxımından zəngin bir elmi 
əsərdir.

al  əze i

 “Bir müəllimin manifesti” Qazaxda

əvvəl  1-c  səh ə ə

Avqustun 7-də Prezident İlham 
 Əliyevin Qazax, Şəmkir, Samux və 
Bərdə rayonlarına səfəri zamanı so-
sial-iqtisadi sahə ilə yanaşı, bir sıra 
təhsil və mədəniyyət obyektlərinin də 
açılış mərasimləri gerçəkləşib.   Dövlə-
timizin başçısı öncə Qazax Müəllimlər 
Seminariyası – ADA Universiteti Qazax 
Mərkəzində yaradılan şəraitlə tanış 
olub.

Bildiyimiz kimi, Qazax Müəllimlər 
Seminariyası şərəfli maarifçilik tariximi-
zin ön səhifələrindən, anadilli təhsilimi-
zin ilk sütunlarındandır. Yaranması Cəlil 
Məmmədquluzadə, iridun bəy Köçər-
li, Səfərəli bəy Vəlibəyov, Nəriman 
Nərimanov, Suleyman Sani Axundov, 
Üzeyir bəy Hacıbəyli kimi mütəfəkkirlə-
rimizin, böyük ziyalılarımızın oxuduğu 
məşhur Zaqafqaziya (Qori) Müəllim-
lər Seminariyası ilə bağlıdır. 1918-ci 
ildə – çar rejiminin dağıldığı və İstiqlal 
Bəyannaməsi ilə Xalq Cümhuriyyətinin 
elan olunduğu bir vaxtda, parçalanmış  
seminariyanın Azərbaycan şöbəsinin 
bazasında müəllim kadrları hazırlayan 
bu milli təhsil ocağı yaradılıb. 

iridun bəy Köçərlinin reallaşdırdığı 
köçürmə qazaxlı Məşədi İbrahim ağa 
Kosalının seminariyaya hədiyyə etdiyi 
17 otaqlı mülkdə baş tutub.  Onu da 
qeyd edək ki, seminariyanın ilk direk-
toru olmuş iridun bəy çox keçmədən 
orada  yaşlılar üçün savad kursunun və 
yetimlər evinin–pansionun açılmasına 
da nail olub. Görkəmli maarifçi, pe-
daqoq, ədəbiyyatşünas buranı obrazlı 
şəkildə “Maarif və mədəniyyət çeşmə-
si” adlandırıb.

Ümummilli lider Heydər Əliyev 
1999-cu ildə Qazax Müəllimlər Semi-
nariyasının 80 illik yubileyinin keçiril-
məsi haqqında göstəriş verib və bu 
məqsədlə təşkil olunmuş ümumres-
publika elmi-praktik konfransının işti-
rakçılarına təbrik məktubu ünvanlayıb. 
Azərbaycan Prezidenti İlham Əliyev 
2018-ci il noyabrın -də Qazax Müəl-
limlər Seminariyasının 100 illik yubile-
yinin keçirilməsi haqqında sərəncam 
imzalayıb. ADA Universiteti seminari-
yanın tarixi binasının və onun maarif-
çi missiyasının bərpası təşəbbüsü ilə 
çıxış edib. 

İnişil oktyabrda başlanılan bərpa 
işlərinə Heydər Əliyev ondu, Azər-
baycan Sahibkarlar Konfederasiyası, 
Amerika Azərbaycan Cəmiyyəti cəlb 
olunub. Tarixi əhəmiyyətli binada bər-
pa işləri xüsusi zövqlə  aparılıb.  Bu ilin 
yanvarında Qazax Müəllimlər Semi-
nariyası – ADA Universitetinin Qazax 

Mərkəzində iridun bəy Köçərlinin 160 
illik yubileyinə həsr olunmuş tədbir ke-
çirilib. 

Unudulmaz yazıçımız, Əməkdar 
elm xadimi, filologiya elmləri doktoru 
Mir Cəlal Paşayev ötən əsrdə onu ədə-
bi zirvəyə qaldıran, Azərbaycan roma-
nının ən gözəl nümunələrindən olan 
Bir gəncin manifesti  adlı romanını 

yazıb. Hafiz Mir Cəlal oğlu Paşayev isə 
həyata baxışının, dünyagörüşünün for-
malaşmasında fövqəladə rolu olan ata-
sının həmin əsərinin adından yaradıcı 
şəkildə bəhrələnərək özünün səfirlik 
fəaliyyəti ilə bağlı yazdığı kitabını “Bir 
səfirin manifesti” adlandırıb. İndi isə, 
budur, rəhbərlik etdiyi ADA Universi-
tetində araya-ərsəyə gələn yeni tədris 
layihəsi “Bir müəllimin manifesti” adla-
nır. Əslində, hər kəsin həyatı, yaradı-
cılığı və fəaliyyəti özlüyündə bir mani-
festdir. ərəhli haldır ki, “Bir müəllimin 
manifesti” layihəsi çərçivəsində Qazax 
Müəllimlər Seminariyasının tarixi bina-
sının da əsaslı təmiri həyata keçirilir.    

ADA Universitetinin rektoru Hafiz 
Paşayev Prezidentə məlumat verib 
ki, akademiyanın Qazax Mərkəzində 
ötən tədris ilindən iki magistr proq-
ramı həyata keçirilir. “Bir müəllimin 
manifesti”    ixtisasartırma proqramı 
xüsusi maraq kəsb edir. Proqram çər-
çivəsində bölgələrdən müsahibə yolu 
ilə seçilmiş müəllim və direktorlar bi-
rinci mərhələdə Qazax Mərkəzində, 
ikinci mərhələdə ADA Universitetində, 
üçüncü mərhələdə isə ADA Vaşinqton 
Mərkəzində tədrisə cəlb olunurlar. Bu, 
əsl  modernləşdirmədir. ənlərin tədrisi 
əyani və onlayn şəkildə ADA Universi-
teti Bakı və ADA-nın Qazax Mərkəzin-
də ayda 2 həftəsonu (  tam gün) əyani 
şəkildə, digər vaxtlar isə ADA Univer-
sitetinin Blackboard öyrənmə platfor-
ması üzərindən onlayn həyata keçirilir. 
Başqa sözlə desək,  “Bir müəllimin ma-
nifesti”  təhsil proqramı, əslində, rektor 
Hafiz Paşayevin təşəbbüsü ilə yenidən 
bərpa olunan, təhsil tariximizin başlan-
ğıc nöqtəsi sayılan Qazax Müəllimlər 
Seminariyasının 100 ildən sonra tərtib 
edilən ilk proqramıdır.  Həmin təşəbbüs  
təkcə Qazax Müəllimlər Seminariyası-
nın bərpasını hədəfləmir, eyni zaman-
da, milli tariximizin və irsimizin qorun-
masını nəzərdə tutur.    

Yenidənqurmadan sonra  artıq 
göz oxşayan binada gələcəkdə ADA 
Universiteti tərəfindən 10-11-ci sinif 
şagirdlərinin təhsil alacağı müasir tip-
li yeni məktəbin qurulması, bir neçə 
bakalavr ixtisasının açılması və kol-
lecin təsis edilməsi nəzərdə tutulur. 

Mərkəzdə fəaliyyət göstərən magistr 
proqramlarının tədrisinə ADA Universi-
tetinin müəllim və professor heyəti cəlb 
olunub. Burada Müəllimlər evi də tikilir.  

ADA Qazax Mərkəzinin tədris 
kompleksinə daxil olan X X əsrə aid 
yerli əhəmiyyətli tarixi İsrafil ağa hama-
mının təmirindən sonra onun daxilində 
Qazax xalçaçılıq məktəbi nümunələrin-
dən ibarət muzeyin və rəsm dərnəyinin 
açılması nəzərdə tutulur. Bura, həmçi-
nin kiçik həcmli musiqili ədəbi-mədəni 
tədbirlərin keçirilməsi üçün ideal mə-
kandır.

Xatırlayırıq ki, ötən ilin əvvəlində 
binada əsaslı təmir başlanan zaman 
mülkünü seminariyaya hədiyyə etmiş 
Məşədi İbrahim ağanın nəvəsi Şah-
bəddin Hacıyev buna görə hədsiz  ra-
zılığını bildirib. Təhsilimizin, elmimizin 
inkişafına dəstək olan insanlara verilən 
dəyərə, xüsusilə də babasının yaşadı-
ğı mülkün bərpa olunmasına görə öz 
adından və ailəsi adından minnətdar-
lıq edib. Bu nümunəvi addımı baba-
sı Məşədi İbrahim ağanın timsalında 
təhsilin inkişaf etməsində əməyi keçən 
xeyriyyəçi insanlara olan hörmət və eh-
tiramın göstəricisi kimi  qəbul etdiyini 
vurğulayıb.

Tam əminik ki, Prezident İlham 
 Əliyevin yenilənən şəraiti ilə tanış ol-
duğu Qazax Müəllimlər Seminariyası 
– ADA Universiteti Qazax Mərkəzi lap 
tezliklə Cənubi Qafqazın nümunəvi 
elm-mədəniyyət mərkəzlərindən birinə 
çevriləcək. Burada bir zaman yandırı-
lan elm işığı daha gur şölə saçacaq, ət-
rafına yeni maarifçilər nəsli toplayacaq. 
Həyata keçirilən birgə layihələrlə müa-
sir təhsil tariximizin növbəti səhifələri  
yazılacaq.  

Əlavə edək ki, dövlətimizin başçısı 
Qərb bölgəsinə səfəri zamanı Qazax 
Müəllimlər Seminariyasından başqa, 
daha iki təhsil-təlim mərkəzində olub.  
Şəmkirdə Məhəmməd üzuli adına tə-
biət və humanitar fənlər təmayüllü tam 
orta məktəb-liseyinin yeni tikilmiş 600 
şagird yerlik təhsil ocağının, Samuxda 
isə Heydər Əliyev ondunun “Təhsilə 
dəstək” layihəsi çərçivəsində inşa olu-
nan Sərkar kənd uşaq musiqi məktəbi-
nin yeni binalarının açılışlarını da edib.  

Bütün bunlar bir daha göstərir ki, 
Prezident İlham Əliyev elmə, təhsilə 
və mədəniyyətə böyük qayğı ilə yana-
şır. Bu daimi qayğı, davamlı diqqət isə  
ölkəmizin xoşbəxt gələcəyinə hesabla-
nıb. 

 Ə Ə V   
al  əze i

Xalq yazıçısı, TÜRKSOY Yazıçılar Birliyinin fəxri sədri Anarın 85 illik 
yubileyi türk dünyasında geniş qeyd olunur.  İstanbuldakı KeTeBe 
Yayın evi yazıçının "Ağ liman", "Beşmərtəbəli evin atıncı mərtəbəsi", 

"Təhminənin son sirri" əsərlərini İmdat Afşarın uyğunlaşdırması ilə bir 
kitabda nəşr edib. Bu günlərdə Pərvinin "Anar – çağının önündə bir yazar" 
kitabı da çapdan çıxıb. 

Türkiyədə Anara həsr olunan kitab

Tedev yayın evində buraxılmış İki 
əsrin qovşağında bir yazar. ANAR 85  
adlı kitaba İmdat Afşar geniş müqəd-
dimə yazıb. Türk Ədəbiyyat Vəqfinin 
başqanı Sərhat Kabaklının giriş sö-

züylə açılan topluda   Anar haqqında 
görkəmli yazıçıların, alimlərin yazıları 
toplanıb.  Türkiyəli müəlliflər – Namik 
Kamal Zeybək, Əhməd Bican Ercila-
sun, Ataol Bəhramoğlu, İlbər Ortaylı, 

ikrət Türkmən, Yəhya Akenkinlə bir 
sırada qazax şairi Oljas Süleymeno-
vun, türkmən yazar Oraz Yağmurun, 
Quzey Kiprdən İsmayıl Bozqurdun, 
Almaniyadan Orxan Arasın, Mosk-
vadan Abuzər Bağırovun, eləcə də 
Anarın Türkiyə tədqiqatçısı Ayşə Ata-
yın və bir sıra başqalarının yazıları 
da dərc edilib. Vaqif Məmmədovun 
Anar Ahıska türklərinin də yazarı-

dır , Özgə Manasın Ədəbiyyatımızın 
iki qoşa zirvəsi – Rəsul Rza və Anar  
məqalələri də diqqət çəkir.

Kitabda azərbaycanlı müəlliflərin – 
Bəxtiyar Vahabzadənin, İsmayıl Şıx-
lının, Xəlil Rza Ulutürkün, İsa Həbib-
bəylinin, Rafael Hüseynovun, Ramiz 
Rövşənin, Məmməd İsmayılın, Kamil 
Vəli Nərimanoğlunun Anar haqqında 
səmimi fikirləri də yer alıb.

Üç ilə yaxındır ki, onun adı və səsi 
gələndə televiziya verilişlərinin birində 
Laçının alınması xəbərini eşidincə 
sevincdən hönkürüb ağlamağı yadıma 
düşür. Aparıcı da, tərəf-müqabilləri də 
nə illah elədilər, göz yaşlarını saxlaya 
bilmədi ki, bilmədi. Yəqin ki, onun 
kim olduğunu dərhal bildiniz: söhbət 
əslən Laçından olan gözəl xanəndə, 
Əməkdar artist Ehtiram Hüseynovdan 
gedir. 

Ehtiramı xatırlatmağıma səbəb son 
günlərdə sosial şəbəkə platformasında, 
ayrı-ayrı saytlarda onun Laçına köçməsi 
ilə bağlı yayılan xəbərlər oldu. Hamısı 
Ehtiramın ata-baba yurdunda, Zabux 
çayında  balıq ovundan paylaşdığı 
videosunu məhz o cür şərh edirdi. 
Əslində, yaxşı xəbərdir, bununla belə 
biz xanəndənin özü ilə əlaqə saxlayıb, 
məlumatın dürüstlüyünü yoxlamaq 
istədik. Nəhayət, onunla danışa bilib, əsl 
həqiqəti öyrəndik...

Sən demə, doğma Hacısamlı kəndin-
dən canlı yayıma qoşulan Ehtiram neçə 
gündür ki, oradadır. onda öz ifasında 
“Bir yar sevdim”  xalq mahnısını səslən-
dirməklə yurdda olmağın sevincini bö-
lüşməsi bəzi həmkarlarımızı xoş niyyətlə 
feyk xəbər yazmağa həvəsləndirib. 

“ ca dağlar, qarlı dağlar başında,
Bir yar sevdim, tirmə şal var başında.

ybi yoxdur kipriyində, qaşında,
Aman balam, gözəl yarım, gül yarım,
Küsdürmüsən, gəl, könlümü al, yarım”

Sanki 28 il düşmən tapdağında qal-
mış Laçın dilə gəlib deyirdi bu sözləri. 
Ehtiram da  bir-iki yaxını ilə gəlib dağların 
könlünü almağa çalışırdı.

Hələ məskunlaşmamış Hacısamlı-
dan reportaj aparan xanəndənin uçmağa 
qanadı yoxdur. Əvəzində şirin səsi, xoş 
avazı qanad açıb çay vadisindən  ucalara 
qalxır, dağların başına dolanır. Çayın şı-
rıltısı, quşların cəh-cəhi də sanki orkestri 
tamamlayır, ecazkar bir səhnə yaranır.

Arada görüntüləri şərh edən Ehtira-

mın həyəcandan səsi azca titrəyir:
– Biz buranı tərk edəndə 12 yaşım 

vardı. Bax, bu dağılmış binada məktə-
bimiz yerləşirdi. Musiqi müəllimim İradə 
xanım səsimin olduğunu biləndən sonra 
bütün bayram tədbirlərində məni oxudur-
du... Keşikçi dağının başına qara bulud 
gələn kimi bilirdik ki, güclü yağış yağa-
caq... Bizim evin ayağında olan bu ça-
yın qabağını kəsib göl yaratmışdıq,  yay 
vaxtı bütün günü çimirdik, bax, o daşın 
üstündən suya atılırdıq. Tərtəmiz, dum-
duru, göz yaşı kimi bulaq suları çay olub 

bura axırdı. İndi də elədir, bir azca gur-
luğu azalıb. Axşamlar rəhmətlik nənəm 
güclə çıxarırdı bizi sudan...

Ehtiram tez-tez doluxsunur. Təbii ki, 
xatirə cığırına düşüb gedəndə kövrəl-
məmək mümkün deyil. Oğurlanmış uşaq-
lığına səyahətə çıxan, özü də son dərəcə 
həssas olan insan, axı, necə kövrəlmə-
sin? Bir yandan da nankor qonşuların 
kənddə daşı-daş üstə qoymamaları onu 
incidir. Amma danışığı nikbin notlardan 
xali deyil.

– Salamat bir tikili qalmasa da, təbiət 
öz yerindədir, – deyir. – Çox istərdim ki, 
bütün dostlarım bura gəlsin, hamısını 
qarşılamağa hazıram. Bu gün qızıl balıq 
tuta bilməsək də, hələlik pendir-çörəklə 
keçinərik. Öz kəndimizdə konsert verə-
cəyim günü səbirsizliklə gözləyirəm. 

ürsət tapıb bizi maraqlandıran sualı 
veririk.

– Yox, saytların yazdığına baxmayın, 
– deyir. – Bir az zamanı qabaqlayıblar. 
Hələ ki, kənddə heç bir tikili yoxdur. Evlər 
tikilsin, klub olsun, mütləq gələcəyəm bu-
rada yaşamağa. Çalışdığım Beynəlxalq 
Muğam Mərkəzi ilə sıx əlaqəm olacaq. 
Bütün sənətçi dostlarımı burada, təbiətin 
qoynunda, açıq havada konsertə dəvət 

edəcəyəm. O günə çox qalmayıb. 
Ehtiram Hacısamlıda 8 illik məktəbdə 

oxuyub. Ağdam Muğam Məktəbində isə 
sənətin sirlərini öyrənib. Laçın işğal olu-
nandan sonra Bakının Binəqədi rayonu-
nun Biləcəri qəsəbəsində təhsilini davam 
etdirib. Dövlət televiziyasının “Bənövşə” 
uşaq xorunda oxuyub. Asəf Zeynallı adı-
na Musiqi Texnikumunu bitirib. 2007-ci 
ildə Muğam  televiziya müsabiqəsində 
böyük uğurla iştirak edib. Növbəti ildə 
Azərbaycan Milli Konservatoriyasına 
daxil olub. Öyrənə-öyrənə, oxuya-oxuya 
tanınıb, şöhrətlənib. Konservatoriyanın 
magistratura pilləsini fərqlənmə diplomu 
ilə bitirib. Bir çox xarici ölkələrdə qastrol 
səfərlərində olub. 2011-ci ildə Beynəlxalq 
muğam müsabiqəsində qalib gəlib. Ha-
zırda Müslüm Maqomayev adına Azər-
baycan Dövlət ilarmoniyasının solisti-
dir, eyni zamanda Beynəlxalq Muğam 
Mərkəzində çalışır.

...Onun Laçından 17 dəqiqəlik can-
lı yayımı sona yaxınlaşır. Müzə ər Ali 
Baş Komandanımızın uğurlu siyasəti 
və böyük sərkərdəlik məharəti,  Silahlı 
 Qüvvələrimizin rəşadəti sayəsində doğ-
ma yurduna qovuşmasından qürur du-
yan, şəhidlərimizə Allahdan rəhmət 
diləyən sevimli xanəndə axırda tüs-
tülənən bir bacanı göstərib deyir:

– Lap az qalıb, tezliklə kəndimizə hə-
yat qayıdacaq, burada tikilən bütün evlə-
rin bacalarından belə tüstülər qalxacaq. 
Dostlarımı dədə yurdumda qarşılayanda 
özümü ikiqat xoşbəxt hiss edəcəyəm. Bi-
lirsiniz, şəhərin  ayrı gözəlliyi var, kəndin 
ayrı. Məni kənd çəkir...    

Əli Ə Ə A   
al  əze i      

Laçın həsrətinin sonu
Və ya oğurlanmış uşaqlığa səyahət 

